
1. (B – 2). Mahmud Koshg‘ariy hayoti va ijodiga oid ma’lumot berilgan qatorni aniqlang. 

A)  Ijodkorning devoni tarkibida turkiy adabiyotdagi birinchi g‘azal – “Kun hamalga kirdi 

ersa keldi olam navro‘zi” uchraydi. 

B) Tolmas sayyoh sifatida nom qozongan ijodkor “Tariхi Ajam”, “Tariхi anbiyo” kabi bir 

qator tarixiy asarlar yozgan.  

C)  Adib “Devonu lug‘ot at-turk” asarida turkiy tildagi so‘zlar ma’nosini arab tilida 

izohlab beradi. 

D) Tоg‘аsi Muhаmmаd Siddiq yordаmidа “Mаdrаsаi Oliy” vа “Mаdrаsаi Chаlpаk” 

mаdrаsаlаridа tаhsil ko‘rgаn.  

 

2. (B – 2). Yusuf Xos Hojib hayoti va ijodiga oid ma’lumot berilgan qatorni aniqlang. 

A)  Adib “Qutadg‘u bilig” dostonini yozib tugatgach, Qashqar hukmdori Tabg‘ach ulug‘ 

Bug‘roxonga tortiq qiladi. 

B) Asli ismi Nosuriddin bo‘lgan adib, Xorazmning Raboti O‘g‘uz degan joyida qozi 

oilasida tavallud topgan. 

C)  Yusuf Xos Hojibning otasi erta vafot etgan, onasi Bibi Salima ip yigirish bilan oila 

tebratardi. 

D) Ijodkor So‘fi Eshon mullo Bozor Oxund maktabida din va falsafa tarixi, fors, arab 

tillarini o‘rganadi.  

 

3. (B – 2). “Devonu lug‘otit turk” asarida berilgan maqollarni izohi bilan moslashtiring. 

Maqol             Izohi 

1. “Uma kelsa, qut kelar” 

2. “Qut belgusi – bilig” 

3. “Ardam bashi – til” 

4. “Ko‘k ko‘rdi, keragu 

yazti” 

 

a) “Bilim – baxt belgisi” 

b) “Qishda chaqaloq dunyoga kelsa, u bilan qut keladi” 

c) “San’at, fazilatlarning boshi til(da)dir” 

d) “Mehnat va mashaqqatni ko‘rdi-yu, o‘tovini orqasiga 

yuklab oldi” 

e) “Yoz yomg‘iri qishda yog‘maydi” 

f)  “Mehmon kelsa, u bilan qut keladi” 

A) 1-e, 2-a, 3-c, 4-b 

B) 1-a, 2-c, 3-b, 4-d 

C) 1-f, 2-a, 3-c, 4-d 

D) 1-c, 2-e, 3-f, 4-b 

 

4. (Q – 2,4).  “Qissasi Rabg‘uziy” asari haqida to‘g‘ri ma’lumot berilgan javobni aniqlang. 

A) O‘z podshohini katta boylik, oltinlar evaziga dushman tarafga tutib bergan xiyonatkor 

vazirlar haqida hikoya qilinadi.  

B) Qissadagi eng faol obraz O‘gdulmish bo‘lib, u qanoat, ofiyat kabi ramziy ma’nolarni 

ifodalab kelgan.  

C) Ushbu asarda Afrosiyob haqida marsiya berilgan bo‘lib, bu marsiya XI asrdan ham 

qadimiyroq hisoblanadi. 

D) “Uzum hikoyati”da keltirilishicha, shaytoni mal’un uzumning urug‘larini o‘g‘irlaydi va 

uch marta sug‘orib qaytarib beradi. 

 5. ( Q – 2,4).  “Go‘ro‘g‘lining tug‘ilishi” dostoni voqealari yuzasidan bildirilgan to‘g‘ri 

hukmni aniqlang. 

A) Go‘ro‘g‘li Rayhon arab yurtiga borib yangasi Xoljuvonni olib keladi va tog‘asi 

Ahmadbekka qaytadan nikohlab beradi. 

B) Shohdorxonning ko‘rgan tushining ta’birini  munajjimlar orasidan Yusuf ismli 

qurandoz aytib beradi. 

C) Odilxon taxtga o‘tirgach, qo‘l ostidagi barcha amaldorlar bir haftadan o‘z jilovxonasida 

qo‘riqchilik qilishiga farmon beradi.  

D) Zakot voqeasi tufayli ikki mamlakat – Yovmit va Zangar yurtlari o‘rtasida urush 

boshlanadi.  

 

6. (Q – 2,4) “Go‘ro‘g‘lining tug‘ilishi“ dostonida Bibi Hilolning Yovmit eliga ketmay 

Zargarda qolish sabablari to‘g‘ri keltirilgan javobni aniqlang. 

1. Shohdorxon Bibi Hilolga uylanish uchun uni Ravshanbekka bermay olib qoladi. 

2. Gajdumbek bilan Ravshanbek Bibi Hilolni keyin olib ketish o‘yi bilan Zargarda 

qoldirib ketishadi. 

3. Gajdumbek Rustambekka Bibi Hilolni keyinroq  Yomvitga olib borishini tayinlagandi. 

4. Bibi Hilol Ravshanbekning qarindoshlari oldida yuzini tuman qilishini istamaganligi 

uchun Rustambek bilan ham ketmasdan Zargarda qoladi. 

5. Gajdumbek Bibi Hilolning cho‘pday qotib, somonday sarg‘ayib ketganini ko‘rib, uni 

uzoq yo‘lga olib bormay Zargarda qoldiradi. 

A) 1, 4 

B) 2, 4 

C) 3, 5 

D) 1, 5 

 

7. (Q – 2,4) “Go‘ro‘g‘lining tug‘ilishi” dostoni voqealari ketma-ketligi to‘g‘ri berilgan 

javobni aniqlang. 

1. Shohdorxon Gajdumbekka yasovul boshliq amalini berishi; 

2. Go‘ro‘g‘li yetti yoshga kirishi va ana shu kuni Go‘ro‘g‘li Rustambekning oldiga kelib, 

oqshom uning oldida yotishi; 

3. Qovishtixon Odilxon podshoning bozorchi sabdogarlarini yo‘lda talab olishi; 

4. Rustambekning yilqichilari baytalning har kuni go‘rga qarab ketganidan xabardor 

bo‘lishi.  

A)  3, 1, 4, 2 

B)  2, 4, 3, 1 

C)  1, 3, 4, 2 

D)  3, 4, 1, 2 

 

8. (Q – 2,4). “Go‘ro‘g‘lining tug‘ilishi” dostonidan berilgan parchadagi ajratib ko‘rsatilgan 

birlik yuzasidan to‘g‘ri hukmni aniqlang. 

“– E podsho, so‘zingiz ma’qul, lekin elchi yubormoq lozim. Elchi yubormay birdan zo‘rlik 

qilib yov yubormoq podsholardan lozim emas... Shunday bo‘lsa ham, Holmonning so‘zi 

yaylovga chiqmadi, bir o‘zi bo‘lib qoldi”. 

A) Hamma ortidan ergashdi. 

B) So‘zining uddasidan chiqdi. 

C) Birov bilmadi. 10

D) E’tiborga olinmadi. 

 

9. (Q – 2,4). “Go‘ro‘g‘lining tug‘ilishi” dostoniga oid to‘g‘ri hukmni aniqlang. 

A) Rayhon arabning Xoljuvonni olib qochishida o‘zini aybdor bilgan Ahmadbek  qasdini 

olishni maqsad qiladi va bunga erishadi. 

B) Rayhon arab Bibi Hilolning suluvligini eshitib, kelib ko‘radi va unga oshiq bo‘lib 

qoladi.  

C) Gajdumbek Ravshanbek borligi uchun uyidan ko‘ngli to‘lib, oshna-og‘aynisinikiga 

borib, sayr-tomosha qilib yuraveradi. 

D) “Go‘ro‘g‘lining tug‘ilishi” dostoni Ravshanbekning farzandsizligi va to‘yda qattiq izza 

bo‘lgani voqealari bilan boshlanadi. 

 

10. (Q – 2,4). “Devonu lug‘otit turk” asaridan olingan “Tavg‘ach xanning to‘rqusi telim, 

tenglamazib bichmas“ maqoliga mos mavzu  qaysi javobda  to‘g‘ri keltirilgan? 

A) chorvachilikning foydasi haqida 

B) tejamkorlik haqida 

C) adolat haqida  

D) vatanparvarlik haqida 

 

11. (Q – 2,4). “Qutadg‘u bilig” dostoni qahramoni Kuntug‘di obrazi haqida to‘g‘ri hukm 

berilgan qatorni aniqlang. 

A) Qilmishlari to‘g‘ri, fe’l-u raftori rost, tili chin, yetuk, ko‘zi va ko‘ngli boy, bilimli, 

zakovatli, hushyor, yomonlarga misli bir olov obraz. 

B) Vazir, ayni paytda Davlat ramzi. Uning fe’l-atvorida barcha ezgu xislatlar mujassam. 

Shunga qaramay, davlat alohida e’tiborni ham talab qiladi. 

C) Uning bek, vazir, elchi, kotib, xazinachi va boshqalar haqidagi fikrlari hayotiyligi, 

pand-u o‘gitlarga boyligi bilan ajralib turadi. 

D) Kuntug‘di asli xalq og‘zaki ijodidagi Kuntug‘mish obrazining shoir tomonidan yozma 

adabiyotga olib kirilgan adolat timsoli. 

 

12. (Q – 2,4). “Qutadg‘u bilig” dostoni yuzasidan bildirilgan NOto‘g‘ri hukmni aniqlang.  

A) Dushmanning bo‘riga o‘xshatilishidan maqsad uning tajovuzkorligiga, bosqinchiligiga 

diqqatni tortishdir. 

B) Oyto‘ldi voqealar davomida vafot etadi. Aslida, shoirning ta’kidlashicha, bu davlatning 

bebaqoligiga ishoradir. 

C) Doston  o‘sha paytdagi Temuriylar davlatining falsafiy-axloqiy yo‘riqnomasi sifatida 

paydo bo‘lgan. 

D) Lashkarboshining shiddati ayiqqa, qasoskorligi qo‘tos va tuya erkagiga, tunlari hushyor 

va bedorligi ukki – boyo‘g‘liga o‘xshatiladi. 

 

13. (Q – 2,4 ). “Qutadg‘u bilig” dostoni yuzasidan bildirilgan NOto‘g‘ri hukmni aniqlang. 

A)  Asardagi armug‘on – qizil yuz timsoli. Qizil yuz esa go‘zallikning o‘ziga xos “o‘lchov 

birligi” bo‘lib, mumtoz adabiyotda keyinchalik an’anaviy tus oldi. 

B) O‘zg‘urmish faqat O‘g‘dulmishning oqilona tushuntirishlaridan so‘ng, ziyorat 

maqsadidagina Elig huzuriga boradi. 

C) Lashkarboshining bo‘riga o‘xshatilishida uning dushmanga ayovsiz va katta kuch bilan 

dahshat solishi nazarda tutilgan. 

D) Suyak or-nomussiz kishiga nisbatan qo‘llanadiki, bu bilan shoir uning hech kimga 

keraksizligi, tashlandiq narsa barobaridagi shaxs ekanini uqtiradi. 10

14. (M – 5 ). “Qissasi Rabg‘uziy” asaridagi “Uzum hikoyati” yuzasidan bildirilgan 

NOto‘g‘ri hukmni aniqlang. 

“Hikoyat kelturubdurlarki, shaytoni mal’un uzumni urug‘ini o‘g‘irladi. Hech vajh bila 

topolmadilar. Hamma hayvonlardan so‘rdilar. Hech qaysisi bilmadi, oxiri shaytonni 

tuttilar. Shayton aydi: «Uzumg‘a uch marta suv quymoqni manga bersangiz, topib 

beray», – dedi. Nuh alayhissalom qabul qildilar. Uzumni urug‘ini topib berdi. Vaqtiki 

kemadin chiqdilar, barcha urug‘ini ektilar, uzumni uch suvini shaytoni layin sug‘ordi”. 
A) Voqeadan Nuh alayhissalomning shayton bilan zarurat tufayli qilingan murosasini 

ko‘rish mumkin. 

B) Boshqa hech kim uzum urug‘ini qayerdaligini topisha olmaganligi uchun oxirgi chora 

sifatida  shaytonni tutishi aks etgan. 

C) Matndagi uzum o‘g‘irlanish voqeasi ramziy bo‘lib, aslida barcha insonlar va hayvonlar 

tabiatning bir bo‘lagi ekanligi va ahil bo‘lish lozimligi uqtirilgan.   

D) Parchada shaytonning uzum urug‘ini sug‘orishidan chog‘ir paydo bo‘lishiga ishora 

seziladi. 

 

15. (M – 5). Ushbu parcha yuzasidan bildirilgan NOto‘g‘ri hukmni aniqlang.  

Bo‘dum erdi o‘qteg, ko‘ngul erdi ya, 

Ko‘ngul qilg‘u o‘qteg, bo‘dum bo‘ldi ya. 

A) Adib qo‘llagan bu tashbeh keyinchalik turkiy adabiyotda, jumladan, o‘zbek adabiyotida 

ham an’anaviy obrazga aylanib qoldi. 

B) Qadning yoyga o‘xshatilishi zamirida qahramonning mashaqqatli hayot girdobida 

qolganiga ishora yotadi. 

C) Shoir bu yerda yoshlikni, kuch-shijoatli davrni qad misolida o‘qqa, ko‘ngilni esa yoyga 

tashbeh beradi. 

D) Shoir ko‘chma ma’noda arab harflaridan foydalangan holda “alif” harfini tik qomatga, 

“dol” va “yo” harflarini egilgan qadga o‘xshatmoqda. 

